
Deel drie

3.
’n ONTLEDING VAN DIE GEMEENTE SE EIE SITUASIE
’n Riglyn vir ’n gemeente om hulle eie situasie te ontleed.

Voordat gemeentes oor finansiële rentmeesterskap "begin praat" sal hulle eers "vernuwend" moet dink.  Vir baie jare is die belangrike onderwerp van rentmeesterskap afgeskeep.  Die regte klem daarop was ook nie nodig nie.  Want in die kerk wat op ’n pad van "instandhouding" was, in ’n tyd waar sy lidmate ’n "aangebore" lojaliteit gehad het, het finansieel oorleef en was die Bybelse beklemtoning van rentmeesterskap nie "nodig" nie.  Maar in hierdie tyd, waar lojaliteit "verwerf" moet word en waar die kerk vanuit hulle roeping met ’n missie leef, word finansiële rentmeesterskap baie belangrik.  Wat meer is, lidmate moet gelei word tot "bekering van die beursie" wat teken van ware bekering is (Luther).  Die Bybelse lering oor rentmeesterskap is ook baie meer gehoorsaam aan die Woord!
’n "Kultuur" van Rentmeesterskap sal in die gemeente se lewe as geheel, en in die lidmate individueel moet begin groei.  Dit sal doelbewus, maar sonder "druk" gedoen moet word.

Die vernuwing moet by die leraars begin.  Menige leraars is bang om te praat oor geld.  En wanneer hulle daaroor praat, is dit gewoonlik negatief: hoe beperk ons fondse is, hoe min bronne daar in ons gemeente is, hoe beswaard ons oor ons sinodale vennootskap en verantwoordelikheid is…  Kyk egter net ’n slag na die Bybel en sien watter plek die Here aan geld en die regte gebruik daarvan gee.  Deur daaroor te praat is dit nie wat jy "aan hulle doen" nie, maar wat jy "vir hulle doen" –om hulle te help verstaan en gehoorsaam te wees aan die Here en te groei in hulle betrokkenheid by die Here se werk!
Die leraars moet die gemeente se visie self leef en bemark, en lidmate begelei om ook eienaarskap daarvoor te neem.  Dan sal dit vir hulle maklik word om ook die finansiële implikasies te integreer.

Daarna sal die vernuwing by die Kerkraad moet plaasvind.  Hulle sal gehelp moet word om van die "armoede kultuur" (ons moet die begroting so klein as moontlik laat wees), te groei na 'n "visie kultuur" (ons streef daarna om soveel as moontlik vir die Here te doen en te gee).  En van ’n "instandhoudings-kultuur" na ’n "roepingsgedrewe" gemeentelewe wat die Koninkryk van die Here meer en meer buite die gemeente laat kom.  Die belangrikste metode hiervoor is om die Kerkraad aan die Woord bekend te stel – gebruik elke Kerkraadsbyeenkoms om ’n stuk Bybelstudie oor Rentmeesterskap te doen.  ’n Verdere stap in die Kerkraad se "vernuwing" sou wees om die Vraelys vir ’n Gemeente se Finansiële Bestuursplan (sien hieronder) te gebruik.  Laat die Kerkraadslede dit self invul.  Dit sal hulle daartoe bring om vanuit ’n ander perspektief na die gemeente te kyk, leemtes te identifiseer, en planne te maak om dit aan te spreek!

In die proses moet vernuwing ook by die gemeente plaasvind.  Gebruik soveel as moontlike kommunikasiemetodes om dit te doen:  Gemeente nuusbrief, weeklikse aankondiginge / bulletin, getuienisse van lidmate, dankoffertyd in die eredienste, bekendstelling van deurkollektes, ensovoorts.  Hanteer dit soos die Here Jesus dit gedoen het: asof dit die natuurlikste ding is om oor te praat….  En moet nooit apologeties daaroor wees nie – dan is dit soos om verskoning te maak vir die Here se kruisiging.

Hierdie is ’n voorbeeld van ’n diagnostiese vraelys, wat Kerkrade kan help om hulle eie situasie te analiseer en waarneembare tendense te bepaal.  Dit kan help om moontlike oorsake en simptome te onderskei, sowel as aksiestappe te bepaal.

- Moontlike vraelys - 
In die ontwikkeling van 'n Finansiële Bestuursplan vir gemeentes moet sinvolle antwoorde op die volgende vrae gegee word.  Daarna kan Doelwitte en Planne ter verbetering beraam en in werking gestel word:

3.1
Lidmate Statistiek

	3.1.1  Hoeveel belydende lidmate het die gemeente?


	

	3.1.2  Hoeveel leraars het die gemeente?


	

	3.1.3  Hoeveel lidmate per leraarspos?


	

	3.1.4  Hoe betroubaar is bogenoemde syfers? (Gee 'n % betroubaarheid)
	


[Betroubare statistiek is uiters belangrik.  As ons nie presies weet wie ons lidmate ("kliënte") is en wat hulle omstandighede is nie, kan ons hulle mos nie behoorlik bedien nie.]

	3.1.5  Hoe lank gelede is 'n betroubare sensus van lidmate binne die gemeente se geografiese gebied gemaak?
	


['n Kerkraad behoort gereeld so 'n opname te maak – sodat hulle ook kan weet na wie om uit te reik met die liefde van die Here!]

	3.1.6  Hoeveel lidmate uit ander geografiese gebiede word deur die gemeente bedien?
	


3.2
Eredienste

[Erediensbywoning is, soos dankoffers, 'n aanduiding van hoe dit in die gemeente gaan – maar dis slegs soos die punt van die ysberg – daar is ook baie ander aanduidings.]

3.2.1
Wat is die gemiddelde % Oggenddiensbywoning (kwartaaltyd) oor die afgelope 5 jaar?

	Jaar 1
	
	Jaar 2
	
	Jaar 3
	
	Jaar 4
	
	Jaar 5
	


[Groei dit?   Waarom nie?   Wat word daaroor gedoen?  Die gemiddeld in die land is ongeveer 30%, wat daarop dui dat meelewing baie kan verbeter]

3.2.2
Wat is die gemiddelde % Aanddiensbywoning (kwartaal-tyd) oor die afgelope 5 jaar?

	Jaar 1
	
	Jaar 2
	
	Jaar 3
	
	Jaar 4
	
	Jaar 5
	


3.3
Inkomste

3.3.1
Wat was die totale inkomste (Dankoffers, Erediensoffergawes, Spesiale insamelings, ensovoorts - maar sonder rente- en kapitale inkomste) oor die afgelope 5 jaar?

	Jaar 1
	
	Jaar 2
	
	Jaar 3
	
	Jaar 4
	
	Jaar 5
	


3.3.2
Wat is die gemiddelde inkomste per lidmaat per jaar oor die afgelope 5 jaar?
	Jaar 1
	
	Jaar 2
	
	Jaar 3
	
	Jaar 4
	
	Jaar 5
	


[Verdeel die inkomste by 3.1 genoem deur die lidmaattal by 1.1]

3.3.3
Wat was die % groei in inkomste per lidmaat oor die afgelope 5 jaar?
	Jaar 1
	
	Jaar 2
	
	Jaar 3
	
	Jaar 4
	
	Jaar 5
	


[Dit is die groei in die % by 3.2 genoem.  Onthou inflasie oor dié tyd was meer as 40 %.]

	3.3.4    Watter % van die lidmate se bruto inkomste word via die gemeente vir die Here se werk gegee? 
	


[Maak 'n skatting van lidmate se gemiddelde inkomste.  Die bedrag by 3.2 word daardeur verdeel en as % uitgedruk.]

3.4
Dankoffers

3.4.1
Watter Dankoffer insamelingsmetode/s word gebruik?

	


3.4.2
Hoe word die stelsel met die lidmate gekommunikeer?

	

	

	


3.4.3
Watter kontrole maatreëls word ten opsigte van dankofferinsamelings gebruik?

	

	

	


[In 'n gemeente met ideale meelewing behoort geen kontrole nodig te wees nie.    Onthou egter: "people tend to do what is inspected rather than what is expected"]

3.4.4
Hoe effektief is die kontroles?

	

	


	3.4.5     Watter % van die lidmate gee gereeld dankoffers?
	


3.4.6
Wat word gedoen ten opsigte van lidmate wat nooit of ongereeld dankoffers gee?

	

	

	


[Dis 'n Kerkraad se plig om vas te stel waarom lidmate geen dankoffer gee nie – is dit 'n toewydingsprobleem, het hulle dalk finansiële nood, is hulle dalk ontevrede met iets?]

3.4.7
Watter terugvoer kry lidmate ten opsigte van dankoffers?  (Erkenning, dank, statistieke, begroting en werklike syfers, ensovoorts.)

	

	

	


[Erkenning is 'n baie belangrike motiveerder!   Bedanking is 'n belangrike deel van erkenning.   Daarmee saam is inligting oor wat met die uitvoering van die visie gebeur en hoe fondse aangewend word, voortdurend belangrik!]
3.5
Offervaardigheid

3.5.1
Watter gestruktureerde planne ten opsigte van die bevordering van Offervaardigheid en Rentmeesterskap word toegepas?

	

	

	


3.5.2
Hoe effektief is die planne?

	

	


3.5.3
Wat word gedoen om lidmate te lei om ’n Dankofferverbintenis jaarliks, in biddende afhanklikheid van die Here, te hernu?

	

	


3.5.4
Wat word tydens Eredienste (by die Dankoffertyd onder andere) gedoen om Offervaardigheid aan te moedig?

	

	

	


3.5.5
Wat word gedoen om "Deurkollektes" te verhoog?

	

	


3.5.6
Wat word gedoen om Testamentêre bemakings vir die Here se werk aan te moedig?

	

	

	


3.6
Begroting

3.6.1
Hoe word die jaarlikse begroting opgestel?
	

	

	


[Probeer julle die Uitgawes tot die minimum beperk en hoop dan dat daar genoeg geld sal inkom?  Of kommunikeer julle eers die Visie en Uitdagings met die hele gemeente, vra hulle verbintenis - ook finansieel - daarby, en begroot dan die uitgawes volgens die verwagte inkomste?]

3.6.2
Hoe word die Begroting en Werklike finansiële syfers met die gemeente gekommunikeer?

	

	

	


3.7
Uitgawe

3.7.1
Watter % van die gemeente se inkomste (3.3.1) is oor die afgelope 5 jaar ten opsigte van personeelvergoeding aangewend?

	Jaar 1
	
	Jaar 2
	
	Jaar 3
	
	Jaar 4
	
	Jaar 5
	


[Die riglyn is dat 'n gemeente ongeveer 40% van die Inkomste aan die Here se werk buite die gemeente sal gee.  Dan moet personeel uitgawes aansienlik minder as 50% wees.  Maar wanneer personeeluitgawes jaarliks 'n groter deel van die inkomste opneem, en veral wanneer dit meer as 65% is, is gevaartekens duidelik!]

	3.7.2   Volgens watter % van die sinodale aanbeveling vir traktement en reiskoste word julle leraar(s) vergoed?
	


[Dit sou meer, minder of op 100 % kon wees.]

	3.7.3    Met watter persentasie is die vergoeding van die amptenare die afgelope vyf (5) jaar aangepas?
	


3.7.4
Wat doen julle om uitgawes te beperk (byvoorbeeld kontrole oor fotokopiëring, telefoonoproepe, elektrisiteitsverbruik, eiendomsonderhoud wat deur lidmate self gedoen word, ensovoorts.)

	

	

	

	


	3.7.5     Watter % van die gemeente se inkomste word vir die Here se werk buite die gemeente gegee?
	


[Hierdie persentasie sluit sinodale bydraes, asook getuienis verbintenisse, ringsbetrokkenheid, ensovoorts in, indien dit by punt 3.1 ingereken is.]

3.8
Kommunikasie

3.8.1
Watter metodes van kommunikasie word alles gebruik? (Byvoorbeeld mondelingse en skriftelike Erediensaankondigings, Maandblad, E-pos, Webblad, selfoon sms, ensovoorts)
	

	

	


3.8.2
Hoe effektief is die verskillende metodes?
	

	

	


3.9
Ampsbediening

3.9.1
Op watter manier word doeltreffendheid van die Ampsbediening in die gemeente geëvalueer?

3.9.1.1
Ten opsigte van die Leraar(s)

	

	

	


3.9.1.2
Ten opsigte van die Ouderlinge

	

	


3.9.1.3
Ten opsigte van die Diakens

	

	


3.9.1.4
Ten opsigte van die Dienswerkers

	

	


3.9.2
Watter afleidings kan uit bogenoemde gemaak word?

	

	

	

	


3.9.3
Wat word ten opsigte van die groei en verbetering van die Ampsbediening gedoen?

	

	

	

	


3.10
Algemeen

Is daar unieke omstandighede in julle gemeente, wat 'n Finansiële Bestuursplan sal beïnvloed?

